
Amagandiko edoskitzea haurtxoak eta haur txikiak elikatzeko modurik 
naturalena da. Bizitzako lehenengo 6 hilabeteetan ez dute ezer gehiago 
behar. Ondoren, beste elikagaiekin osatzen da, amaren esneak oraindik ere haur 
nagusiagoentzat eta haien amentzat onurak dituelako. 

Jaiotzerakoan haurrak beharrezkoa du bere larruazala eta amarenena 
kontaktuan egotea, horrela, bularrera heldu ahalko da eta bat-batean titia 
hartzen hasiko da. Ona da bikotekidea une horren partaide izatea. 

Jaioberriek denbora gehiena amaren ondoan egon behar dute, esnatzen 
direnean titia eskaintzeko negar egiten hasi baino lehen. Familiak eta 
bikotekideak kolaboratzen dute edoskitzea arrakastatsua izateko: etxeko 
lanak, bisitak, haurraren zainketak eta amaren deskantsua ahalbidetuz.

Titia eskatu ahala ematen da. Haurrak eskatzen duen bakoitzean, bai 
egunez, bai gauez ere. Hartualdi bakoitzaren iraupena haurrak ere ezartzen du. 
Keinuekin esango dizu noiz den gose. Ez du urik ezta infusiorik behar. Titiak ere 
haurra kontsolatzen du.

Ospitalean, laguntza eskatu titia emateko zalantzaren edo zailtasunen bat 
baduzu. Lehenengo egunetan oritza dago eta hori da, hain zuzen 
ere, haurrak behar duena. Ez erabili tetinarik edo txupeterik, titia ongi 
hartzen ikastea zaildu diezaioke. Pediatrak berak baloratuko du haurrak esne-
osagarririk behar duen. 

Ama gehienek titia eman dezakete, nahiz eta bikiak edo hirukiak izan edo 
haurdun badaude edo beste seme-alaba bati titia ematen ari badiote ere. Esne-
bankuei esnea ematea eskuzabaltasun-ekintza da, epe-aurreko haurren 
bizitzak salba dezakeena. Ia emakume guztiak esne-emaileak izan daitezke. 

Esnea haurraren beharraren arabera ekoizten da. Batzuetan etengabe 
eskatuko du, gutxi hartuko du edo titia hartzen deseroso dagoela iruditu ahal 
zaizu. Pazientzia pixka batekin krisi hori pasako da. Titia bere erritmoan behar du.

Titia ematea normala da. Ez du zertan mingarria izan behar. 
Amaren jarrera eroso batek haurra titia ondo hartzea errazten du. Arazoak 
badituzu eskatu laguntza zure pediatrari, erizainari, emaginari edo edoskitze-
aholkulariari.

Amaren esnea edozein lekutan har daiteke. Jarraitu dezakezu titia ematen 
nahiz eta zure haurrarengandik banandu. Adibidez, lanera itzultzen zarenean. 
Ikas itzazu zure esnea ateratzeko eta gordetzeko teknikak.
Oso botika, amaren gaixotasun edo arrazoi gutxik kontraindikatzen dute 
amarengandiko edoskitzea. Kontsultatu hemen: www.e-lactancia.org. Ona 
da zure eremuko laguntza-taldeekin kontaktuan jartzea (https://www.ihan.
es/grupos-apoyo/).  Eta zalantzarik baduzu, AEParen Edoskitze Batzordeko 
gurasoen foroan galde dezakezu. 

Amagandiko edoskitzearen dekalogoa
Amaren esnea onena. Ez dizute inoiz “ezetz” esango


